
ՀՀ կողմից վավերացված և ուժի մեջ մտած բնապահպանական կոնվենցիաների իրականացման ուղղությամբ 2010թ. երկրորդ կիսամյակում ՀՀ բնապահպանության նախարարության կողմից իրականացված միջոցառումների կատարման ընթացքի վերաբերյալ  

“Կլիմայի փոփոխության մասին” ՄԱԿ-ի շրջանակային կոնվենցիա 
1. ՄԱԿ-ի կլիմայի փոփոխության կոնվենցիայի քարտուղարությանը պաշտոնապես ներկայացվել է կլիմայի փոփոխության Հայաստանի Հանրապետության երկրորդ ազգային հաղորդագրությունը: Այն տեղադրված է քարտուղարության www.unfccc.int պաշտոնական կայքում:

2. Գլոբալ էկոլոգիական հիմնադրամի 5-րդ փուլի ֆինանսավորման համար մշակվել  է “Լուսավորության համակարգերի էներգա​ար​դյունավետության բարձրացումը Հայաստանում”   հայտի  նախագծային առաջարկը և ներկայացվել  ԳԷՀ ազգային համակարգողին:

3. Մշակվել և ՄԱԶԾ գրասենյակի միջոցով “Պարենի և գյուղատնտեսության համար բույսերի գենետիկական ռեսուրս​ների միջազգային համաձայնագրի” քար​տու​ղարությանը ներկայացվել է “Բույսերի գենետիկական ռեսուրսների կառավարման ռազմավարության մշակում   Հայաստանում կլիմայի փոփոխությունից ագարակային տնտեսությունների խոցելության նվազեցման համար” ծրագրային հայտ:  Ֆինանսավորումը հաստատվել է և առաջարկվել մինչև 2011թ. հունվարի 27-ը ներկայացնել ծրագրային հայտի ամբողջական փաթեթը:

4. Ընթացքի մեջ է ԳԷՖ-ի կողմից հաստատված <<Կլիմայի փոփոխության հետևանքների նկատմամբ Հայաստանի լեռնանտառային էկոհամակարգերի հարմարվողականության բարձրացում>> միջին չափի (medium size) ծրագիրը: Կատարվել են անտառատնկման (անտառվերականգնման) աշխատանքներ Գորիսի և Կապանի անտառտնտեսություններում, “Արևիկ” ազգային պարկում:  Անտառային հրդեհների կանխարգել​ման համար  տեղադրվել է 35  վահանակ:  Նախապատրաստվել  և հեռարձակվել է Սյունիքում հրդեհների կանխարգելման և ահազանգման մասին ֆիլմ:

5. ՄԱԶԾ/ԳԷՖ ծրագրի շրջանակներում շարունակվում է “Շրջա​կա մի​ջա​վայ​ր և անվ​տան​գութ​յուն” նախաձեռնությունը` ուղղված Հա​րա​վա​յին Կով​կա​սի տարածաշրջանում (Ադրբեջան, Հայաստան, Վրաստան) կլի​մա​յի փո​փո​խութ​յան միասնական սցենարի կազմմանը և մի շարք ոլորտներում կլի​մա​յի փո​փո​խութ​յան հետևանքով խոցելիության նվազեցմանը: 

6. ՄԱԿ-ի Զարգացման Ծրագրի և Գլոբալ Էկոլոգիական Ֆոնդի կողմից ֆինանսավորվող <<Հայաստան. քաղաքային ջեռուցման և տաք ջրամատակարարման էներգաարդյունավետության բարձրացում>> ծրագրի  շրջանակներում կատարվել են հետևյալ աշխատանքները
· Մշակվել է “Մինչև 5.8 ՄՎտ դրվածքային հզորությամբ պինդ, հեղուկ և գազային վառելիքով աշխատող կաթսայատների վնասակար նյութերի արտանետումների հաշվարկի մեթոդական ցուցումներ” գերատեսչական ակտի նախագիծը: 

· Մշակվել է “Էներգասպառող սարքերի և սարքվածքների էներգախնայողության պիտակավորման կարգը հաստատելու մասին” ՀՀ կառավարության որոշման նախագիծը և հաստատման ընթացքն ապահովելու համար ներկայացվել է ՀՀ էներգետիկայի և բնական պաշարների նախարարություն: 
· Տեղայնացվել և ներդաշնակեցվել են   Եվրոպական տեխնիկական հանձնաժողովի կողմից սահմանված բնակելի շենքերի էներգատարության և էներգաարդյունա​վե​տու​թյան թվով 7 ստանդարտներ: Ստանդարտներն անցել են մասնագիտական փորձաքննություն,    հաստատման ընթացքն ապահովելու համար ներկայացվել են  ՀՀ քաղաքաշինության և ՀՀ էներգետիկայի և բնական պաշարների նախարարություններ
· Իրականացվել է ՀՀՇՆ II-7.61-96 “Շինարարական կլիմայաբանություն” նորմերի վերամշակման առաջադրանքը` համաձայն ՀՀ Կառավարության 2010թ. մայիսի 6-ի թիվ 17 “Քաղաքաշինական, նորմատիվա-տեխնիկական փաստաթղթերի համակարգի հայեցակարգին հավանություն տալու մասին” որոշման և “Քաղաքաշինության մասին” ՀՀ օրենքի 10.1 և 16 հոդվածների: 
· մշակվել են կոգեներացիայի վրա հիմնված ջերմամատակարարման 3 համակարգի վերականգնման տեխնիկատնտեսական հիմնավորման 3 փաստաթղթեր` Գավառի հիվանդանոցի կաթսայատան վերակառուցման, Երևանի մաթեմատիկական մեքենաների ինստիտուտի և Դիլիջանի մշակույթի տան և 2 բնակելի շենքերի համար:
· Սպիտակ քաղաքի “Կենտրոն” կաթսայատանը միացվել է ևս 5 շենք:

· Ծրագիրը նախաձեռնել է արևային ջրատաքացուցիչներով տաք ջրամատակարարման համակարգերի տեղակայումը հետևյալ օբյեկտների համար` Սյունիքի մարզի Քաջարան քաղաքի համայնքային մանկապարտեզ /աշխատանքները ավարտվել են/, Կապան քաղաքի երեխաների խնամքի ու պաշտպանության հաստատու​թյուն/ աշխատանքները ավարտվել են/,Երևան քաղաքի Նուբարաշեն թաղամասի երեխաների խնամքի և պաշտպանության No2 գիշերօթիկ հաստատություն/ աշխատանքները ընթացքի մեջ են/, Արմավիրի մարզի Ոսկեհատ գյուղի մանկապարտեզ/ աշխատանքները ընթացքի մեջ են/, Տավուշի մարզի Լուսաձոր գյուղի կոոպերատիվ խոհանոց/ աշխատանքները ընթացքում են/: Նախաձեռնվել է նաև Երևան քաղաքի Երեխաների խնամքի և պաշտպանության N1 գիշերօթիկ հաստատության կաթսայատան վերակառուցումը` աշխատանքները ընթացքի մեջ են:  

· Ծրագիրը նախաձեռնել է նաև“Հոգեբուժական բժշկական կենտրոն” ՓԲԸ-ի նարկոլոգիական կլինիկայի ջերմամատակարարման համակարգի վերականգնումը` նպաստելով առկա արևային տաք ջրամատակարարման համակարգի արդյունավետ օգտագործմանը և ջեռուցման կարիքների համար էլեկտրաէներգիայի ծախսերի վերացմանը: 

· Մշակվել է Երևանի բժշկական համալսարանի էներգիայի համակցված արտադրության կայանքի վրա հիմնված ջերմամատակարարման համակարգի ընդլայման տեխնիկատնտեսական հիմնավորումը: 

7. Մեկնարկել է 1.2 մլն դոլար ընդհանուր ֆինանսավորման <<Շենքերի էներգետիկ արդյունավետության>> ծրագիրը:

8. Մեկնարկել է Գլոբալ էկոլոգիական ֆոնդի կողմից ֆինանսավորվող  և Համաշխարհային բանկի կողմից իրականացվող  “Էլեկտրամատակարարման հուսալիության  և էներգախնայողության ծրագիրը”, որի շրջանակներում  կատարվել է մի շարք վարչական շենքերի էներգետիկ աուդիտ: Ներկայումս  ընթանում է  լայնածավալ  ծրագրի  նախապատրաստական   (հայտի մշակման)  փուլը : 
9. Ընթացքի մեջ են Կլիմայի փոփոխության մասին կոնվենցիայի Կիոտոյի արձանագրության մաքուր զարգացման մեխանիզմով (ՄԶՄ) հաստատված նախագծերը: Նուբարաշենի կոշտ կենցաղային թափոնների աղբավայրից կենսագազի օգտահանման և էլեկտրաէներգիայի ստացման ՄԶՄ նախագծի շրջանակում  ՀՀ բնապահպանության նախարարությունը համակարգել է նախագծի մասնակիցների բանակցությունները:  Ներկայումս իրականացվում է նախագծի մոնիտորինգը, որի արդյունքում պետք է թողարկվեն << Արտանետումների արտոնագրված կրճատումները>> (CERs)

· Ուսումնասիրվել և հաստատվել է ՀՀ բնապահպանության նախարարությանը ներկայացված  ՄԶՄ 2 նախագիծ.

· “Հրազդանի ՋԷԿ-ի 5-րդ էներգաբլոկի արդիականացման համակցված ցիկլով շոգետուրբինային  ժամանակակից էլեկտրակայանի “ նախագծային գաղափարի նկարագրությունը (PIN)

· “Հայաստանի Հանրապետության գազաբաշխիչ ցանցերում մեթանի արտանետումների նվազեցում” նախագծային փաստաթուղթը (PDD):

10. Հայաստանի Հանրապետության պատվիրակությունը մասնակցել է.

· Եվրահարևանության  ծրագրի շրջանակներում  Բրյուսելում 04.11.2010թ. կայացած “Կլիմայի փոփոխություն. քննարկում եվրոպական մոտեցման շուրջ” խորհրդակցությանը, որտեղ քննարկվել են Եվրահանձնաժողովի կողմից 2012թ.-ից  Հարավային Կովկասում կլիմայի փոփոխության խնդիրների շուրջ նախատեսվող նոր ծրագրի իրականացման մանրամասները:  

· Տյանջինում (Չինաստան)  04.10- 09.10.2010թ. կայացած Կիոտոյի արձանագրության ներքո Կլիմայի փոփոխության կոնվենցիայի Հավելված I Կողմերի  հետագա պարտավորությունների մասին հատուկ աշխատանքային խմբի (AWG/KP)  14-րդ և Կլիմայի փոփոխության կոնվենցիայի ներքո երկարաժամկետ համագործակցության հատուկ աշխատանքային խմբի (AWG/LCA) 12-րդ նստաշրջաններին:

· Կանկունում (Մեքսիկա)  29.11-10.12.2010թ.  կայացած Կլիմայի փոփոխության կոնվենցիայի Կողմ երկրների  16-րդ համաժողովին (COP-16) և  որպես Կիոտոյի արձանագրության Կողմ երկրների  6-րդ խորհրդակցություն ծառայող Կլիմայի փոփոխության կոնվենցիայի Կողմ երկրների նստաշրջանին  (CMP-6)  

 “Օզոնային շերտի պահպանության մասին” Վիեննայի կոնվենցիա և “Օզոնային շերտը քայքայող նյութերի վերաբերյալ” Մոնրեալի արձանագրություն 

1. Ուսումնասիրվել են “Օզոնային շերտը քայքայող նյութերի մասին” Մոնրեալի արձանագրության Կողմ երկրների քսաներուերորդ խորհրդակցությանը և դրան հարակից միջոցառումներին քննարկվող նյութերը, մասնավորապես`

· Բազմակողմանի Ֆոնդի հետագա գործունեության ոլորտները,
· հիդրոքլորֆտորածխածինների փոխարինման ուղեցույցերի գնահատումը,
· հիդրոֆտորածխածինների փոխարինումը` որպես հիդրոքլորֆտորածխածինների արտադրության ընթացքում առաջացող ուղեկից նյութ,

· ԱՄՆ, Կանադայի և Մավրիկիի կողմից ներկայացված Մոնրեալի Արձանագրության նոր ուղղման նախագիծը և այլ հարցեր:

2. 2010թ. նոյոմբերի 3-ից նոյեմբերի 13-ը   ՀՀ պատվիրակությունը մասնակցել է` Արձանագրության շրջանակներում գործող 
իրականացման կոմիտեի աշխատանքներին, ինչպես նաև “Օզոնային շերտը քայքայող նյութերի մասին” Մոնրեալի արձանագրության Կողմ երկրների քսաներկուերորդ խորհրդակցությանը և դրան հարակից միջոցառումներին: 
3. Արձանագրությամբ և նրա Ուղղումներով սահմանված նոր պարտավորությունների կատարումն ապահովելու նպատակով մշակվում են համապատասխան իրավական ակտեր: 

4. Կազմակերպվել և UNIDO-ի հետ համատեղ 2010թ. սեպտեմբերի 16-ին անց է կացվել օզոնային շերտի պահպանման միջազգային օրվան նվիրված միջոցառում` լրագրողների և Օրհուս Կենտրոնի ներկայացուցիչների համար: 

5. Պատրաստվել են օզոնաքայքայիչ և դրանց փոխարինող  նյութերի ներմուծման վերաբերյալ հայտերի պատասխանների, իսկ անհրաժեշտության դեպքում` թույլտվությունների նախագծեր (թվով 10 հատ): 

“Մեծ հեռավորությունների վրա օդի անդրսահմանային աղտոտման մասին” կոնվենցիա

1. Կոնվենցիայի քարտուղարություն ներկայացնելու նպատակով 2009թ. կտրվածքով հավաքագրվել և վերլուծվել են կոնվենցիայով կարգավորվող վնասակար նյութերի արտանետումների մասին տվյալները:

2. Մասնակցություն Կոնվենցիայի Եվրոպայում մեծ հեռավորությունների վրա օդի աղտոտիչների տարածման դիտարկումների և գնահատման համատեղ ծրագրի (EMEP) Ղեկավար մարմնի և ներգործության աշխատանքային խմբի նստաշրջանների աշխատանքներին և  Կոնվենցիայի համակարգող քիմիական  կենտրոնի /Նորվեգիա, Օսլո/ կողմից կազմակերպած   EMEP-ի առաջին կարգի կայանների աշխատակիցների համար ուսուցողական սեմինարի աշխատանքներին: 

“Կենսաբազմազանության  մասին” կոնվենցիա 

1. Մշակվել և ՀՀ կառավարության կողմից հաստատվել են.

· "Ջերմուկ ջրաբանական" պետական արգելավայրի  սահմանների նկարագիրը, հատակագիծը, տարածքի չափը հաստատելու և հողերի նպատակային նշանակությունը փոփոխելու մասին" ՀՀ կառավարության որոշումը
· “Հանքավանի ջրաբանական" պետական արգելավայրի  սահմանների նկարագիրը, հատակագիծը, տարածքի չափը հաստատելու և հողերի նպատակային նշանակությունը փոփոխելու մասին" ՀՀ կառավարության որոշումը,

· <<Հայաստանի Հանրապետության կառավարության 2006 թվականի փետրվարի 2-ի <<Հայաստանի  Հանրապետության  կենդանիների Կարմիր գրքի կենդանիների ցանկը և Հայաստանի Հանրապետության  բույսերի Կարմիր գրքի բույսերի ցանկը հաստատելու մասին>> N 98-Ն որոշումն ուժը կորցրած ճանաչելու մասին>> ՀՀ կառավարության որոշումը,

· "ՀՀ կառավարության 2003թ. հուլիսի 10-ի թիվ 884-Ն որոշման մեջ փոփոխություններ կատարելու մասին" ՀՀ կառավարության որոշումը,
· “Բնապահպանական կրթության, դաստիարակության և իրազեկ​ման ամբողջական ու միասնական ազգային համակարգի ստեղծման  հայեցակարգից բխող՝ 2011-2015 թվականների միջոցառումների ծրագիրը հաստատելու մասին” ՀՀ կառավարության որոշումը:

2. Մշակվել և ՀՀ կառավարության հաստատման են ներկայացվել.

· “Սևանի արդյունագործական և  էնդեմիկ ձկնատեսակների վերականգնման համալիր ծրագիրը հաստատելու մասին՚” ՀՀ կառավարության որոշման նախագիծը,

· Սևանա լճի ջրհավաք ավազանի շրջակա միջավայրի մոնիթորինգի բարելավման վերաբերյալ առաջարկություններ,

· “ՀՀ կառավարության 1998թ դեկտեմբերի 30-ի թիվ 864 որոշման մեջ փոփոխություններ և լրացում կատարելու մասին" ՀՀ կառավարության որոշման նախագիծը,

· "Որսահանդակների ցանկը հաստատելու մասին" ՀՀ կառավարության որոշման նախագիծը:

3. Հրատարակվել է ՀՀ բույսերի Կարմիր գիրքը և ՀՀ կենդանիների Կարմիր գիրքը, որոնք ներառում են ամփոփ նյութեր Հայաստանի հազվագյուտ և անհետացող տեսակների վերաբերյալ:

4. "Աջակցություն երկրի գործողություններին` ուղղված "Կենսաբանական բազմազանության մասին" կոնվենցիայի  Պահպանվող Տարածքների Աշխատանքային Ծրագրի" շրջանակներում շխատանքներավարտվել են, իրականացվել է.

· Հայաստանի ԲՀՊՏ-ի ինստիտուցիանալ կառուցվածքի և օրենսդրական դաշտի բացերի վերլուծություն,

· կենսաբազմազանության պահպանության տեսակետից Հայաստանի տարածքում էկոլոգիական բացերի բացահայտում, դրանց հիման վրա նոր պահպանվող տարածքների հիմնման առաջարկություններ,

· Հայաստանի բնության հուշարձանների  համար նոր կառավարման մոդելների առաջարկում,

· <<Հայաստանի ԲՀՊՏ-ի զարգացման 2003-2010թթ. գործողությունների ազգային ծրագրի>> վերլուծություն և  Հայաստանի ԲՀՊՏ-ի զարգացման  նոր գործողությունների ծրագրի համար  առաջարկությունների մշակում,

·  ՀՀ Կարմիր գրքում գրանցված բույսերի և կենդանիների տեսակների տվյալների  բազայի ստեղծում և այդ տեսակների բաշխվածության քարտեզների պատրաստում, 

· ԲՀՊՏ-ի կադրերի վերապատրաստման դասընթացների կազմակերպում:

5. <<Հայաստանի պահպանվող տարածքների զարգացում>> ծրագրի շրջանակներում պատրաստվել է “Պետական արգելավայրերի վերաբերյալ ՀՀ օրենսդրության վերլուծություն” և  <<Տարբեր գերատեսչությունների կողմից պետական արգելավայրի կառավարման առանձնահատկությունների բացահայտում>> տեխնիկական զեկույցները, ինչպես նաև Սյունիքի (Քաջարան, Կապան, Մեղրի, Շիկահող, Ներքին Հանդ) և  Վայոց Ձորի (Եղեգնաձոր, Ագարակաձորի, Արենիի, Գնիշիկ) մարզերում տարածքային կառավարման, տեղական ինքնակառավարման մարմինների, տեղական համայնքների, ՀԿ-ների, ԶԼՄ-ների և ԲՀՊՏ-ների  ներկայացուցիչների համար  իրականացվել է արգելավայրերի ստեղծման և կառավարման խնդիրների վերաբերյալ իրազեկության բարձրացում:

6. Ընթացքի մեջ են “Արփի լիճ” Ազգային պարկի սահմանների ճշգրտման, տարածքի գոտիավորման և քարտեզագրման հետ կապված աշխատանքները:

7. Սյունիքի մարզում /Շիկահող պետական արգելոցի և նրա հարակից համայնքներում/ կենսոլորտային պահպանավայրի ստեղծման նպատակով սկսվել  են Իրագործելիության հետազոտության նախնական փուլի աշխատանքները, որի ընթացքում բանակցություններ և քննարկումներ են անցկացվել տեղական բնակչության, ՀԿ-ների, պետական կառվարման ու տեղական ինքնակառավարման մարմինների ներկայացուցիչների հետ` կենսոլորտային պահպանավայրի ստեղծման արդյունքում  տարածաշրջանի սոցիալ-տնտեսական զարգացման խթանման վերաբերյալ:

8. Գերմանական տեխնիկական համագործակցության ընկերության /GTZ/ “Կենսաբազմազանության կայուն կառավարում Հարավային Կովկասում-Հայաստան” ծրագրի շրջանակներում իրականացվել է.

· բնապահպանական կրթական քարոզարշավ “Հայաստանի գետերի և վտակների կենսաբազմազանության ուսումնասիրություն” խորագրով, որին մասնակցել են հանրապետության 100 դպրոցների շուրջ 1200 աշակերտներ,

· անտառի պետական մոնիթորինգի համակարգի կատարելագործման նպատակով հեռահար զոնդավորման համակարգչային ծրագրի ներդրում,

· կենսաբազմազանության արժեքի վերաբերյալ հանրային իրազեկության բարձրացում /սեմինարների և տրեյնինգների միջոցով/,

· “Հայաստանի կենսաբազմազանության ռազմավարության և գործողությունների ծրագրի ՎՃՎԱՊ/Վտանգ-Ճնշում-Վիճակ-Ազդեցություն-Պատասխան/ վերլուծություն” զեկույցի պատրաստում: 

9. "Կլիմայի փոփոխության հետևանքների նկատմամբ Հայաստանի լեռնանտառային էկոհամակարգերի հարմարվողականության բարձրացում" ծրագրի շրջանակներում  մշակվել է  "Արևիկ" ԱՊ-ում ամտառվերականգնման փորձնական ծրագրի իրականացման նախագիծը:

10.«Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման միջոցառումների ցանկը հաստատելու մասին» ՀՀ կառավարության որոշման նախագծի համար պատրաստվել է “Կենսաբազմազանության մասին” կոնվենցիայից բխող միջոցառումների ցանկը:

11. Պատրաստվել է “Սևանա լճի շրջակայքում նոր անտառաշերտերի հիմնում” ծրագիրը, որն ուղղված է Սևան ԱՊ-ում և հարակից համայնքներում նոր անտառների ստեղծմանը:

“Կենսաանվտանգության մասին Կարթագենյան արձանագրություն 

Մշակվում է Գենետիկորեն ձևափոխված օրգանիզմների (ԳՁՕ) գործունեության հայեցակարգը:
“Անապատացման դեմ պայքարի մասին” կոնվենցիա 

1.   ՄԱԿ-ի <<Անապատացման դեմ պայքարի>> կոնվենցիայի Կողմերի Կոնֆերանսի 9-րդ նստաշրջանի 11/COP.9, 12/COP.9 և 13/COP.9 որոշումների համապատասխան մշակվել է <<Հայաստանում ՄԱԿ-ի <<Անապատացման դեմ պայքարի>> կոնվենցիայի իրականացման մասին>> հաշվետվություն/զեկույցի նախագիծը: 

2. Հոկտեմբերի 12-ին անց է կացվել ՀՀ բնապահպանության նախարարությանն  առընթեր անապատացման դեմ պայքարի կոորդինացման հանձնաժողովի ընդլայնված  նիստ, որտեղ ներկայացվել և քննարկվել է հաշվետվություն/զեկույցի նախագիծը, իսկ հոկտեմբերի 22-ին այն կցվել է  PRAIS ծրագրի պորտալում:
3. Մասնակցություն հունիսի 28-ից մինչև 29-ը Բրյուսելում (Բելգիա) կայացած ՄԱԿ-ի <<Անապատացման դեմ պայքարի>> կոնվենցիայի IV և V հավելվածներում ընդգրկված երկրների պատասխանատու անձանց մասնակցությամբ աշխատանքային հանդիպմանը, որի նպատակն էր ազգային զեկույցների մշակման  իրականացումը: Աշխատանքային խորհրդակցության ժամանակ PRAIS ծրագրի պորտալում լրացվեցին արդյունավետության ցուցանիշների հիման վրա կազմված փորձնական հարցաշարեր: 

4. Մասնակցություն հոկտեմբերի 10-ին Կովկասի տարածաշրջանային բնապահպանական կենտրոնի և <<Կանաչ արահետ>> գյուղատնտեսության աջակցության հասարակական կազմակերպության համատեղ կազմակերպած <<Հարավային Կովկասում հողային ռեսուրսների կայուն կառավարում հողերի դեգրադացիայի նվազեցման և տարածաշրջանում աղքատության դեմ պայքարի>> ծրագրի ընթացքի մասին հաշվետվության քննարկմանը, որտեղ ներառված են նաև անապատացման երևույթների կանխարգելմանն ուղղված հարցեր:

5.   Մասնակցություն հոկտեմբերի 29-ին Երևանի <<Կոնգրես>> հյուրանոցում <<Էկոլոգիական հասարակական դաշինք>> կազմակերպության կողմից կազմակերպած <<Խոսրովի անտառ>> պետական արգելոցի տարածքում <<Գիլան>> պետական արգելավայրի հիմնելու առնչությամբ աշխատանքային քննարկմանը:

6.   Մասնակցություն նոյեմբերի 18-ից մինչև 19-ը Թբիլիսիում /Վրաստան/ <<Հողերի դեգրադացիայի   մեղմացման և Հարավային Կովկասում աղքատության դեմ պայքարի նպատակով հողային ռեսուրսների կայուն կառավարում>> թեմայով համաժողովին: Համաժողովին մասնակցում էին Վրաստանի, Հայաստանի և Ադրբեջանի պատվիրակությունները, որտեղ ընդգրկված էին պետական կառավարման մարմինների և հասարակական կազմակերպությունների ներկայացուցիչներ: Համաժողովի նպատակն էր <<Հողային ռեսուրսների կայուն կառավարում` ի նպաստ Հարավային Կովկասի տարածաշրջանում հողերի դեգրադացիայի նվազեցում և աղքատության դեմ պայքար>> ծրագրի /այսուհետ ՀԿԿ ծրագիր/ իրականացման շրջանակներում քննարկել Խրամի-Դեբեդ և Ալազանի-Իորի գետերի ավազաններում ռեսուրսների ինտեգրացված կառավարման երկկողմանի ծրագրում առկա խնդիրների լուծմանն ուղղված մի շարք հարցեր:

7.   Մասնակցություն նոյեմբերի 7-ին Երևանի Կովկասի տարածաշրջանային բնապահպանական կենտրոնում տեղի ունեցած <<Հարավային Կովկասում հողային ռեսուրսների կայուն կառավարում հողերի դեգրադացիայի նվազեցման և տարածաշրջանում աղքատության դեմ պայքարի>> ծրագրի ղեկավար խորհրդի հերթական հանդիպմանը:
“Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին կոնվենցիա (CITES)” 

1. Քննարկվել է շուրջ 40 իրավաբանական  և ֆիզիկական անձանց կողմից ներկայացված ՍԻԹԵՍ-ով կարգավորման ենթակա վայրի կենդանիների արտահանման, վերարտահանման և ներմուծման հայտեր, և տրամադրվել են թվով 127 համապատասխան թույլտվություններ(հավաստագրեր),

2. Տրվել են առաջարկություններ «Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման 2011-2015թթ. միջոցառումների ցանկը հաստատելու մասին»  ՀՀ կառավարության որոշման նախագծում ՍԻԹԵՍ-ի պարտավորություններից բխող միջոցառումները ներառելու նպատակով,

3. Մշակվել և ներկայումս ՀՀ բնապահպանության նախարարության քննարկման փուլում է “ՍԻԹԵՍ-ի գրանցամատյանի ձևը և վարման կարգը հաստատելու մասին” ՀՀ բնապահպանության նախարարի հրամանի նախագիծը, 

4. Մասնակցություն` Վայրի կենդանիների միջազգային հիմնադրամի (IFAW) և Վրաստանի Շրջակա միջավայրի և բնական ռեսուրսների պահպանության նախարարության հետ համատեղ Վրաստանի Թբիլիսի քաղաքում կազմակերպված  “Կենդանի բնության ապօրինի  առևտրի կանխարգելում և օրենքի հարկադրում” թեմայով ուսուցողական աշխատաժողովին:
 “Միջազգային  կարևորության խոնավ տարածքների մասին, հատկապես որպես ջրաթռչունների բնակավայր” Ռամսարի կոնվենցիա  

1. “Սևանա լճի ձկան և խեցգետնի պաշարների հաշվառում’’ ծրագրի պետական պատվերի իրականացնող “Արևաձուկ” կազմակերպությունը նոյեմբերի 19-ին Սևանա լիճ Ռամսարի տարածք է բաց թողել 192 հազար հատ 3 գրամ միջին քաշի ամառային իշխանի մանրաձուկ: 

2. Արփի լիճ Ռամսարի տարածքի ափին ավարտական փուլում է “Արփի լիճ ազգային պարկ” ՊՈԱԿ-ի ադմինիստրատիվ շենքի շահագործման և  հանձնման աշխատանքները:

3. "Հազարամյակի մարտահրավեր" հիմնադրամ-Հայաստան" ծրագրի “Արարատյան հարթավայրի դրենաժային համակարգի վերանորոգում” IA/CB/CW-08/008 ենթածրագրի շրջանակներում իրականացվել է “Խոր Վիրապ” պետական արգելավայրի ջրաճահճային տարածքի շրջակայքում կոլեկտորների վերակառուցում և մաքրում: Նախքան աշխատանքների սկիզբը, անց է կացվել Արարատյան դաշտավայրի գերխոնավ հողերի բնապահպանական և հիդրոլոգիական ելակետային ուսումնասիրություն: Իրականացվել են ՇՄԱԳ գործընթացի բոլոր փուլերը` հասարակական լսումներ, բնապահպանական փորձաքննություն, հանդիպումներ հասարակական կազմակերպությունների հետ, քննարկումներ փորձագետների հետ, աշխատանքային խորհրդատվություն ՀՀ բնապահպանության նախարարության մասնագետների, Ռամսար կոնվենցիայի ազգային համակարգողի հետ: Արդյունքում` “Խոր Վիրապ” պետական արգելավայրին հարող Հրազդան-Արաքս II կոլեկտորի վերականգնման աշխատանքների իրականացման համար գտնվել է ինժեներական լուծում, որը բացառում է ջրաճահճային տարածքի ջրաբանական  ռեժիմի խախտումը: 

4. Ռամսարի կոնվենցիայի քարտուղարություն է ներկայացվել Արփի լիճ Ռամսարի տարածքի լրամշակված նկարագրությունը և քարտեզը: Նախապատրաստվում է Սևանա լիճ Ռամսարի տարածքի լրամշակված նկարագրությունը և քարտեզը:

5. Խոր Վիրապ Ռամսարի տարածքը միջազգային կարևորության խոնավ տարածքների ցանկում պաշտոնապես ընդգրկելու համար նախապատրաստվել է Խոր Վիրապի նկարագրությունը և քարտեզը, որը պետք է ներկայացվի Ռամսարի կոնվենցիայի քարտուղարությանը 2011 առաջին կիսամյակում:
“Եվրոպայի վայրի բնության և բնական միջավայրի պահպանության մասին” Բեռնի կոնվենցիա  

1. Ներկայումս Կոնվենցիայի շրջանակներում Եվրահանձնաժողովի ֆինանսական աջակցությամբ իրականացվում է Հայաստանում Բնապահպանական Հատուկ Հետաքրքրություն ներկայացնող պոտենցիալ տարածքների` Էմերալդ ցանցի (Emerald Network) նույնականացման 2009-2011թթ. Եվրախորհրդի և Եվրահանձնաժողովի համատեղ ծրագիրը: Հաշվետու ժամանակաշրջանում ծրագրի ժամանակացույցի համաձայն իրականացվել են 2010թվականի համար նախատեսված աշխատանքները:

2. Տեղեկատվություն է  տրամադրվել Եվրոպական հարևանության քաղաքականության Հայաստանի Հանրապետություն-Եվրոպական միություն գործողությունների ծրագրի կատարումն ապահովող 2010 թվականի միջոցառումների ցանկում ներառված, կատարման ենթակա ներքոնշյալ միջոցառումների կատարման ընթացքի վերաբերյալ.

· Պահպանվող տարածքների ինտեգրված համակարգի ներդրման, միասնական ազգային ցանցի ստեղծման ու եվրոպական էկոլոգիական ցանցին միանալուն ուղղված աշխատանքների իրականացում: 

· Բնության հատուկ պահպանվող տարածքների կադաստրի ստեղծում և վարում, նոր պահպանվող տարածքների հիմնում, բուսական, կենդանական աշխարհի պահպանությանն ուղղված միջոցառումների իրականացում:  

3. Ներկայացվել են առաջարկություններ «Եվրոպական հարևանության քաղաքականության Հայաստանի Հանրապետություն–Եվրոպական միություն գործողությունների ծրագրի կատարումն ապահովող 2009-2011 թվականների միջոցառումների ցանկը հաստատելու մասին» Հայաստանի Հանրապետության Նախագահի 2009 թվականի մայիսի 6-ի թիվ 68-Ա կարգադրության 145 կետի համաձայն մշակված «Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման միջոցառումների ցանկը հաստատելու մասին»  ՀՀ կառավարության որոշման նախագծում ներառելու նպատակով:

4. Մշակվել և Կոնվենցիայի քարտուղարությանն եմ ներկայացվել  առաջարկություններ. 

· Կոնվենցիայի քարտուղարության աջակցությամբ և քարտուղարության կողմից ընտրված ոլորտի միջազգային փորձագետների մասնակցությամբ 2011թվականին Հայաստանում ինվազիվ տեսակներին, դրանց առնչվող խնդիրներին նվիրված սեմինարի անցկացման վերաբերյալ:

· Բնապահպանական կոնվենցիաների միջև համագործակցություն զարգացնելու նպատակով Կոնվենցիայի ներքո գործող <<Կենսաբազմազանության և  կլիմային փոփոխության փորձագետների>> աշխատանքային խմբում Հայաստանն ընդգրկելու վերաբերյալ:

· <<Կովկասի էկոտարածաշրջանի խոշոր գիշատիչների պահպանության գործողությունների ծրագիրը>> Կոնվենցիայի շրջանակներում իրականացնելու վերաբերյալ: 

5. Ըստ հոդվածների վերլուծվել և ՀՀ  բնապահպանության  նախարարության իրավաբանական վարչություն է ներկայացվել Կոնվենցիայից բխող ՀՀ պարտավորությունները:

6. Մասնակցություն` Կոնվենցիայի ներքո գործող <<Հատուկ պահպանվող տարածքների և էկոլոգիական ցանցերի ստեղծման>> փորձագետների խմբի և <<Էմերալդ ցանցի ստեղծման>> Ղեկավար կոմիտեի հանդիպմանը: 

"Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին" Բազելի կոնվենցիա 

1.  Վտանգավոր թափոնների էկոլոգիապես անվտանգ կառավարման նպատակով իրականացվել է`

· ներմուծվող, արտահանվող, տարանցիկ փոխադրվող թափոնների նկատմամբ հսկողություն
· վտանգավոր թափոնների անձնագրավորում,
2. Մշակվում է <<Պոլիքլորացված բիֆենիլներ պարունակող թափոնների կառավարման ուղեցույցը>>,

3. Մշակվել և ՀՀ կառավարություն է ներկայացվել «Նուբարաշենի թունաքիմիկատների գերեզմանոցի լիկվիդացման հայեցակարգին հավանություն տալու մասին» ՀՀ կառավարության արձանագրային որոշման նախագծի փաթեթը,
4. Մշակվել և շահագրգիռ մարմինների համաձայնեցմանն է ներկայացվել «Ոչ պիտանի պեստիցիդների գործածության կանոնները հաստատելու տալու մասին»  ՀՀ կառավարության որոշման նախագծի փաթեթը:

"Արդյունաբերական վթարների անդրսահմանային ներգործության մասին" կոնվենցիա 
1. Իրականացվել է տեղեկատվության փոխանակում Կոնվենցիայի քարտուղարության հետ,

2. Մասնակցություն Կոնվենցիայի Իրականացման Աշխատանքային խմբի աշխատանքներին:

"Կայուն օրգանական աղտոտիչների մասին" Ստոկհոլմի կոնվենցիա 

1. Համաձայն <<Կայուն օրգանական աղտոտիչների մասին>> Ստոկհոլմի կոնվենցիայի 15-րդ հոդվածի` Ստոկհոլմի կոնվենցիայի քարտուղարություն է ներկայացվել 2008-2009թթ. կոնվենցիայի իրականացման վերաբերյալ Հայաստանի Հանրապետության հաշվետվությունը, 

2. Մշակվում է <<Պոլիքլորացված բիֆենիլներ պարունակող թափոնների կառավարման ուղեցույցը>>,
3. Մշակվել և ՀՀ կառավարություն է ներկայացվել «Նուբարաշենի թունաքիմիկատների գերեզմանոցի լիկվիդացման հայեցակարգին հավանություն տալու մասին» ՀՀ կառավարության արձանագրային որոշման նախագծի փաթեթը,
4. Մշակվել և շահագրգիռ մարմինների համաձայնեցմանն է ներկայացվել «Ոչ պիտանի պեստիցիդների գործածության կանոնները հաստատելու տալու մասին»  ՀՀ կառավարության որոշման նախագծի փաթեթը,
5. ՄԱԿ-ի արդյունաբերության զարգացման կազմակերպության /UNIDO/ հետ համատեղ իրականացվում է <<Հայաստանի Հանրապետությունում ՊՔԲ և այլ կայուն օրգանական աղտոտիչներ /ԿՕԱ/ պարունակող թափոնների էկոլոգիապես կայուն կառավարում, տեխնիկական աջակցություն ԿՕԱ-ների համար>> ծրագիրը, որի նպատակն է պոլիքլորացված բիֆենիլներ /ՊՔԲ/ պարունակող յուղերի և ժամկետանց թունաքիմիկատների ոչնչացման հիմնախնդրի լուծումը:

6. <<Քիմիական նյութերի միջազգային կառավարման ռազմավարական մոտեցումներ>> (SAICM) գործընթացի շրջանակներում ՄԱԿ-ի շրջակա միջավայրի ծրագրի (UNEP) հետ համատեղ իրականացվում է <<Հայաստանի Հանրապետության և ՄԱԿ-ի շրջակա միջավայրի ծրագրի միջև գործընկերության նախաձեռնում` Հայաստանում քիմիական նյութերի համապարփակ կառավարման և քիմիական նյութերի միջազգային կառավարման ռազմավարական մոտեցումների իրականացման համար>> ծրագիրը, որի նպատակն է մարդու առողջության և շրջակա միջավայրի վրա վնասակար քիմիական նյութերի ներգործության ռիսկի նվազեցման ազգային ռազմավարության մշակումը: 

7. Հյուսիսատլանտյան Դաշինքի /ՆԱՏՕ/ հետ համատեղ իրականացվում է <<Հայաստանի Հանրապետությունում ժամկետանց թունաքիմիկատների հաշվառում, մոնիթորինգ և վերլուծություն` դրանց էկոլոգիապես անվտանգ հեռացման նպատակով>> ծրագիրը, որի շրջանակներում ՆԱՏՕ-ի կողմից Հայաստանի Հանրապետությանը կտրամադրվի ժամանակակից սարքավորում` քիմիական լաբորատորիա ստեղծելու և շրջակա միջավայրի օբյեկտներում և կենսամիջավայրում կայուն օրգանական աղտոտիչների պարունակության անալիտիկ հետազոտությունների և փաստացի մակարդակների ուսումնասիրման նպատակով:

8. ՄԱԿ-ի արդյունաբերության զարգացման կազմակերպության /UNIDO/ աջակցությամբ իրականացվել են կայուն օրգանական աղտոտիչների անալիտիկ հետազոտությունների լաբորատորիայի համապատասխան կահավորանքով զինման աշխատանքներ:

"Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին" Ռոտերդամի կոնվենցիա

Կոնվենցիայի քարտուղարության հետ իրականացվել է տեղեկատվության փոխանակում նախնական հիմնավորված համաձայնության ընթացակարգի գործողությանը ենթարկվող նյութերի ցանկում նոր պեստիցիդների և վտանգավոր քիմիական նյութերի ընդգրկման վերաբերյալ:
"Անդրսահմանային ենթատեքստում շրջակա միջավայրի վրա ազդեցության գնահատման մասին" Էսպոի կոնվենցիա

1. Մշակվել է և Կոնվենցիայի քարտուղարություն է ներկայացվել  <<Հայաստանում 2006-2009թթ. Էսպո կոնվենցիայի  իրականացման մասին>> հաշվետվություն/հարցարանը:

2. Հայաստանում ատոմակայանի նոր էներգաբլոկի կառուցման նախագծի հետ կապված  Կոնվենցիայով սահմանված կարգով իրականացվել է հարևան երկրների ծանուցում` Կոնվենցիայի քարտուղարության միջոցով: Ծանուցման գործընթացն ապահովելու նպատակով իրականացվել են մի շարք աշխատանքներ`  նամակագրություն կոնվնենցիայի քարտուղարության, ՄԱԿ-ի ԵՏՀ քարտուղարի, ՀՀ արտաքին գործերի  և էներգետիկայի և բնական պաշարների նախարարությունների հետ, պատրաստվել են համապատասխան տեղեկատվական փաթեթներ, կազմակերպվել են   բանակցություններ: 

3.  ՀՀ կողմից 2003թ. Կիևում ստորագրված Էսպոի կոնվենցիայի "Ռազմավարական էկոլոգիական գնահատման մասին" /ՌԷԳ/ արձանագրությունը 2010թ. հոկտեմբերին վավերացվել է ՀՀ Ազգային Ժողովի կողմից:

5. Մասնակցություն 2010թ. նոյեմբերի 22-26 Ժնևում կայացած Էսպո կոնվենցիայի Ռազմավարական էկոլոգիական գնահատման մասին արձանագրության 3-րդ և Շրջակա միջավայրի վրա ազդեցության գնահատման աշխատանքային խմբի 14-րդ հանդիպումներին:
"Շրջակա միջավայրի հարցերի առնչությամբ տեղեկատվության հասանելիության, որոշումների ընդունելու գործընթացին հասարակայնության մասնակցության և արդարադատության մատչելիության մասին " Օրխուսի կոնվենցիա /ՕԿ/
1. Հաշվետու ժամանակահատվածում բոլոր շահագրգիռ կողմերի մասնակցությամբ/գերատեսչություններ, ՀԿ-ներ և այլն/ մշակվել  և Օրհուսի կոնվենցիայի քարտուղարության կողմից սահմանված ժամկետում քարտուղարություն է ներկայացվել Հայաստանի Հանրապետությունում Օրհուսի կոնվենցիայի իրականացման երրորդ ազգային զեկույցը: Գործընթացի ողջ ընթացքը համապատասխանել է քարտուղարության կողմից սահմանված ընթացակարգին:

2. Հաշվետու ժամանակահատվածում մշակվել են Ընդերքի մասին ՀՀ օրենսգրքի և <<Աղբահանության և սանիտարական մաքրման մասին>> ՀՀ օրենքի նախագծերը, որոնց քննարկումներին ներգրավվել են նաև հասարակայնության ներկայացուցիչները:

3. Հաշվետու ժամանակահատվածում գործող տասնչորս Օրհուս կենտրոններին ավելացել է ևս մեկը`  Արարատ քաղաքում:

